Nûçeyên Hackney Homes: Tebax 2008

Ji bo Hackneyeke ewletir pev re xebat
Li Hackney Homes, ewlehîya we pêşanîya me ye, lewra ji bo kêmkirina tirsa ji sûc di nav niştecîhan de û çêtirkirina ewlekarîya li navçeyê komeke tedbîr hatine sitendin. 
 
Em bi rêya bicîhkirina sîstemên nuh ên têketina derîyên hevpar, bicîhkirina derîyên têketina pêşî yên ewlekarîya bilind, ronîkirina çêtirkirî û li sîteyan CCTV (kamera), li gel paceyên nuh û ewletir ên bi rêya bernameya Malên Minasib, bi sûc mijûl dibin. 
 
Ji 2006an û vir de, li sîteyên Hackney Homes li dor 250 sîstemên nuh ên têketina derîyên hevpar û 6500 derîyên têketina pêşî û paşîyê yên Gerda hatine bicîhkirin ku wek encam dizîya malan û sûc kêm bûye. 
 
Gary Penticost, Dîrektorê Xizmetên Milk wisa digot: “Hejmarên ku Polîsê Metropolîtan dide, xuya dikin ku li milkên rûniştinê yên Hackney dizîya malan %30 kêm bûye. Em kêfxweş in ku bernameyên karên plankirî bandoreke wisa pêk tînin.
 
Ev yek dilê niştecîhên me dixe cîh, bi taybetî mehên havînî dema ku mirov bêtir diçin betlaneyê (tatîl) û ji malên xwe dûr dimînin.” 

Awayekî din ê alîkarîya kêmkirina sûc meşên li sîteyan e, ku ji alîyê karmendên Ofîsa Taxê, polîs û niştecîhên herêmê ve tên kirin. 

Karmendên ji Ofîsa Taxa De Beauvoir û Queensbridge meha çûyî li ser Sûc forumeke Sifir Tolerans sazkirin, ku niştecîh hatin vexwendin ku li derdora sîteyan li gel Polîsê Taxên Ewletir bigerin ku sûcê potansîyel ê rîska bilind û cîhên germ ên şêlên antîsosyal tesbît bikin. 

Niştecîhê herêmê, Peter Kinsey wisa digot: “Gerên bi vî rengî pir bi bandor in, ji ber ku niştecîhên ku li sîteyê rûdinin û ku hay ji probleman heye dikanin bala polîs yekser bikişînin ser wan tiştan ku pirsgirêk bikanibin bên çareser kirin.”

Ji bo raporkirina şêlên antîsosyal li sîteya xwe, li gel Ofîsa Taxa xwe têkilî çêbikin. Heke mijar acil be, li 999 têkilî bi Polîs re çêbikin. 

NÛÇE BI KURTÎ
Pêwîstî heye ku tamîrekê rapor bikin? Basît û hêsan e
Heke hun kirêdarekî Hackney Homes bin, raporkirina tamîrekê ne şerd e ku bi sitres be. Navenda Têkilîyê ya Tamîran rojê 24 seetan, heftê 7 rojan vekirî ye û ji 020 8356 3691 têkilî pê re çêdibe. Hun her weha dikanin ji Navenda Têkilîyê re email jî bişînin: RepairsRCC@hackneyhomes.org.uk
Heke hun hez dikin ku li ser tamîra xwe bi kesekî re rû bi rû bipeyivin, çima nayên civîneke bihê ya tamîrên xanîyan? Hackney Homes li seranserî navçeyê civînên li ser tamîran saz dike, li wê derê niştecîh dikanin bi karmendekî re rû bi rû bipeyivin, îzeh bikin ku çi tamîr e û bibînin ku kesek ê kengî were ku wê ji bo wan çareser bike.

Lîsta giştî ya civînên tamîrên xanîyan ku mehane ji alîyê Hackney Homes ve pêk tên li vir peyde bikin: www.hackneyhomes.org.uk 

Destûrên Parkkirinê guherîn
Wek encama bi sextekarî û bêdestûr kopîkirina destûrên parkkirina mêvanan, destûr nuha hatine guherandin. Ji Îlona 2008an û pey ve destûrên porteqalî yê êdî li sîteyan derbas nebin. 

Destûrên parkkirinê yên sipî yên mêvanan ê dewsa ewên porteqalî bigirin û hun dikanin wan ji Ofîsa Taxa xwe bikirin. 

HIŞYARÎ: Heke hun bên dîtin ku destûra porteqalî bikar tînin, hun ê hişyarîyeke cezayê bistînin û dibe ku heta bi £120an ceza peran bidin.  

Ji kerema xwe not bikin ku heke hun di nav dema 6 mehî ya destûrê de hemû veqetandinên 10 rojan bikar nehînin. hun dikanin destûra mêvanan li Ofîsa Taxê vegerînin û destûreke nuh a bi heman hejmara rojan û derbasbar wê bêpere ji we re bê dayin. 

Xelatgirê ciwan ê Hackney 

Pîrozbahî ji bo Lloyd Boateng, Momosteyê Civakê ji bo Bernameya Sporên Civakî ya Leyton ku li Hackney Town Hall di Xelatên Ciwanan ên Hackney ên salane de xelatek sitend. 

Lloyd, 19 salî, hemû jîyana xwe li navçeyê derbas kiriye û bi rêya bernameya Hackney Homes’ Kickz fûtbolê li sîteyê perwerde bûye.   

Lloyd wisa digot: “Ji bo min, Hackney cîhê herî baş ê lêmayin û xebitînê ye. Ciwanên ku ez pê re dixebitim mikemel in – li gel wan tu nîşanên tundûtûjîyê yan tevlêbûna nijdeyan tunin. Dostane ne û di dahnan de pev re dixebitin.” 

Ji bo bêtir agahîya li ser bernameya Kickz li gel Jackie Loftus têkilî çêbikin li 020 8356 7863 an jî email bişînin Jackie.loftus@hackneyhomes.org.uk
Derfetên Olîmpîk ji bo niştecîhên Hackney Homes 

Xeta Ezmanî ya Rojhilatê Londonê li pêş çavên me rêya Olîmpîka 2012an û Lîstikên Paralîmpîk diguherîne, û ji bo niştecîhên Hackney ku hema hema yek ji sêyên lîstikan ê li navçeyê bên lîstin, dewlemendîyeke derfetan çêdibe.

Lîstik bi xwe re veguhastina gelêrî ya çêtir û xeta Rojhilatê Londonê ya firehkirî, her weha dewlemendîyeke kardîtinê û derfetên xebatên dilxwazî tîne.

Girseyeke 70,000 dilxwazan ê pêwîst be ku yelpazeyek rol pêk bînin, alîkarîya mêvanan bo çûyina Lîstikên Olîmpîk û Paralîmpîk jî di nav de.

Ji bo ku di 2012an de derfeta herî baş a dilxwazbûnê ji mirovên herêmê re bê dayin. Şaredarîya Hackney mirovan teşwîk dike ku ji nuha de tev li projeyên dilxwazîyê yên herêmî bibin ku berî 2012an bibn xwedî tecrubeyê.

Ji bo ciwanên Hackney, şaredarî bi kolej û komikên spor û civakê yên herêmê re xebatê dike ku derfetên wek dilxwazbûnê pêşkêş bike û ciwanan teşwîk bike ku bêtir tev li çalakîyên sporê û çandê bibin.

Kevirê kîlometreyê yê bihê ji bo Hackney ê Yekşema 24ê Tebaxê bê lidarxistin – dema ku London alaya Olîmpîk li Hackney di Festîvala Shoreditch de radest distîne.

Ev ê destpêka rêwîtîya Londonê ya bajarê mazûvan ji bo Lîstikên 2012an û rola Hackney a cîhê ku Lîstik ê lê bên lidarxistin nîşan bike.

Seet ji 13.00an û pey ve li Hoxton Street Partîyeke Kuçê ya 1948an ê hebe ku li cara dawî ya ku Lîstik hatin serbajarê me binêre. Li gel gelek desgeh û pêşangehên maseyan, mêvan dikanin bi kêf li yelpazeyek jîrekên muzîkê jî guhdarî bikin. 

Li Shoreditch Park ê li seranserî rojê dansa jîndar û şahî û çalakîyên spor û çandî hebin.  Dema Ragirtina Hackney ji Beîjîngê bo Londonê weşana zindî yê li ekraneke mezin li Parkê seet di 14.30an de pêk were.

Ji bo bêtir agahîya li ser Lîstikên Olîmpîk û Paralîmpîk û ku ew dikane çi ji we re bîne, têkilî bi Unîta 2012 re çêbikin, li olympics@hackney.gov.uk an jî telefon 020 8356 3126. 

TEV LÊ BIBIN
Li Hackneyê Havîna Kêfê
Betlaneyên havînê herî bi lez didomin û rojên kêjê yên Hackney Homes li seranserî navçeyê doş dibin. Hackney Homes ji nêzîk de bi Komelên Kirêdar û Niştecîhan (KKN) re xebatê dike û rêzeyek çalakî saz kirine ku li gora niştecîhên sîteyê tên guherandin.

Li Shellgrove Estate li Stoke Newington, ji niştecîhan re rojeke kêfê ya bi mijara ‘jîyana bijûn’ hat pêşkêşkirin. Mezin û ciwan ketin ser xwarin û vexwarina bijûn û her weha astên xwe yên stresê û tansîyona xwe kontrol kirin.

Ciwanên ku li St Mary’s Estate rûdinin, di pêşbazîyeke ji bo dansvanê herî baş li sîteyê de jîrektîyên xwe raber kirin. Her tiştên ji dansa ‘break’ heta dansa hip-hop hatin raberkirin û serketîyan konsoleke lîstikan a şaheser birin malê.

Roja kêfê ya Whiston and Goldsmith Estate kampanya ji bo sîteya herî hêşîn li Hackneyê da destpêkirin. Niştecîh hatin ku hîn bibin ku çawa dikanin enerjîyê teserûf bikin, peran teserûf bikin û herî girîng rojgêranê biparêzin.

Sazîya Birêvebirîya Kirêdar (SBK) a Suffolk Estate bi niştecîhên sîteyê re piştî nîvrojeke bi tav a Tîrmehê salvegera xwe ya 10an pîroz kir. Peyvdar, Ian Rathbone ji bo serketinên li sîteyê pêkhatî SBK pîroz kir û ji bo hewldanên ku di nav civakê de dikin, ji niştecîhan re sipas kir.

Niştecîhên li  Woodberry Down jî meha çûyî bi şabûnî rojeke kêfê saz kirin. Niştecîhan derfet dîtin ku cîranên xwe bibînin û nûçeyên dawî yên li ser regenerasyona domdar bistînin.

Melissa Malone, Suffolk Estate

“Rojeke çiqas bi kêf bû. Baş e ku meriv dibîne ku ewqas meriv ji xwe re kêf dikin.”

Hun dixwazin tev li rojeke kêfê bibin? Ji bo tarîx û demên rojên kêfê yên mayî ku di Tebax û Îlonê de pêk tên li vir binêrin www.hackneyhomes.org.uk.

Fûtbola bin 14 salîyan – bala we dikişîne?

Kluba Fûtbolê ya Lea Valley bi hevkarîya KKN’a Lea View House hemû lîstikvanên bi hewes ên fûtbolê vedixwîne ku tev li tiştekî taybetî li civaka herêma xwe bibin. 

Heke hun 12 an 13 salî bin û difikirin ku dibe ku hun hez bikin ku bi awayekî rêzdar di tîmeke lawên herêmê de bi fûtbolê bilîzin – telefon bikin bo Tom li 077 8851 1358 an jî Mel li 078 1607 2226.
Dema Pirsê tê Hackney
Forumeke Pirs û Bersîvê ji bo nîvê Cotmehê tê plankirin – çalakî yê derfetê pêşkêşî kirêdaran bike ku pirsên ku ji bo wan herî girîng in ji Hackney Homes bipirsin. 

Ji bo hemû kitkitên çalakîyê li Nûçeyên Hackney Homes hejmara Îlonê binêrin. Di vê navberê de, heke hun dixwazin ji bo tevlêbûnê xwe bidin qeydkirin, li gel tîma Tevlêbûna Niştecîh têkilî çêbikin li getinvolved@hackneyhomes.org.uk an jî telefon 020 8356 7845.

Civînên bê yên Komelên Kirêdar û Niştecîhan
Heke hun qet tev li civîneke Komelên Kirêdar û Niştecîhan (KNN) nebûbin, nuha demeke baş e ku hun biceribînin. 

Ji bo tarîxên Îlona 2008an li jêr binêrin

Tarîx dikanin biguherin. Ji bo sehkirina dem û cîhan, ji kerema xwe telefon bikin bo tîma Tevlêbûna Niştecîh li 020 8356 7845.

 Xizmeta vezîvirandina (recycling) çêtirkirî li sîteyên Hackney 
 
Plan tên sazkirin ku xizmeteke nuh a vezîvirandinê ji nîvê Tebaxê heta dawîya Mijdarê li sîteyên Hackney Homes û avahîyên bilind bê birêvebirin. Tesîsên nuha gelek ji wan ji 2003an û vir de li sîteyan in, ew ê bên rakirin û xezneyên nuh li dewsa wan bên danîn.
Li cîhê ku dibe, dê li sîteyan du bermîlên mezin hebin: yek ji bo kaxetan û yê din jî ji bo vezîvirandina tevlihev. Banka vezîvirandina tevlihev ê ji bo teneke, şûşên teneke û sprey, şûşeyên plastîk, karton û camên tevlihev gişt bi hev re be. Kaxet ê cîhê bê hiştin ku kalîteya wê bilind bimîne, da ku ew bikanibe ji bo berhemên kaxetê yên bi nirx bê nuhkirin.
Li sîteyên li cîhên kêm, bermîlekî vezîvirandinê ji bo materyalên tevlihev wê bê bicîhkirin: kaxetên hevdanê, teneke, şûşe û spreyên teneke, şûşeyên plastîk, karton û camên tevlihev gişt dikanin pev re têkevinê. 
Ji bo wan sîteyên ku li asta zemînê cîhên wan hene, Qutîkeke Kesk û derî bi derî komkirin ê bê bicîhkirin, lixwegirê vezîvirandinê yê Şaredarîyê yê vê yekê binirxîne.
Alîkarîya we ji bo çêtirkirina malên we – Teftîşa 2008an
Teftîş kengî çêdibe?

Hackney Homes ê îsal di 17 – 28ê Mijdarê de ji alîyê Komîsyona Kontrola Hesaban ve bê teftîşkirin. 

Çi dibe?

Di dema teftîşê de, mufetîş ê bi karmend û niştecîhên Hackney Homes re hevdîtinan çêkin ku kalîteya xizmetên xanî û ku potansîyel heye ku xizmet ji bo niştecîhan bi domdarî çêtir bibin an na nirxandinê bikin.

Teftîş ji bo min tê çi wateyê? 

Hackney Homes armanc dike ku encameke teftîşê ya du stêrk bidest bixîne – ev ê were wê wateyê ku zêdebûneke fonan a £225m pêk bê, ew ê bê bikaranîn ku hemû malan bigihînin standarda hikûmetê ya Malên Minasib. Heke Hackney Homes rêjeyeke (nisbet) du stêrk bidest nexîne, wê ji bo qedandina karên Malên Minasib fon tunebe. 

Ji bo ku ev yek pêk were, divê em û kirêdarên xwe pev re xebatê bikin. 

Teftîşa 2008an ê derfeteke mezin be ku Hackney bê çêtirkirin û bi alîkarîya we em bawer dikin ku em dikanin cudatîyekê pêk bînin. 

Heke li ser Teftîşa 2008an pirsên we hebin, email bişînin bo HousingEditor@hackneyhomes.org.uk an jî telefon bikin 020 8356 3528. 

Ji bo bêtir agahîyê, biçin www.hackneyhomes.org.uk
Nûçeyên Xwedî-lease û Xwedî-milkan
Tarîxa ji bo Rojnivîskê: Roja Şêwirdarîya Karên Sereke
Xizmetên Xwedî-lease’an û Mafê Kirînê di Îlonê de ji bo kesên ku bernameya Malên Minasib di vê sala fînansê û di 2009/10an de bandorê li wan dike Rojeke Şêwirdarîya Karên Sereke plan dikin. Em ê ji bo wan xwedî-lease’ên eleqedar nameyekê bişînin. 

Rojeke Şêwirdarîya Fînansê ji bo Cotmeha 2008an tê plankirin. Ji bo bêtir agahîyê bila bala we li vir be. 

Lêkolîna Xwedî-lease’an
Lêkolînên Xwedî-lease’an ê di demeke kurt de ji bi qasî 3000 xwedî-lease’ên bi korfelaqî hilbijartî re bên şandin. Heke hun lêkolînekê bi postê bistînin, ji kerema xwe hewl bidin ku wê tije bikin û bişînin. Ev ji bo we derfet e ku hun ji me re bibêjin ku em çawa kar dikin û ku hun dixwazin em karên xwe bi çi awayî çêtir bikin.

Mesrefên Rastî 

Tebax e û ew tê wê wateyê ku tîma me ya Hesaban kontrolên dawî yên Mesrefên Rastî yên sala fînansê ya çûyî ya 2007/2008an dikin. Wek ku we pêşniyar kiriye, em xebatê dikin ku xizmetê çêtir bikin, da ku hun Mesrefên xwe yên Rastî û rapora nîvê salê ya muameleyan di heman demê de bistînin. 

Haya me jê çêbikin ku hun çi difikirin … li ser karê paqijî û lênêrîna zemîna sîteya we
Paqijkar û bexçevanên Hackney Homes heroj li sîteyan in û bicîh dikin ku ji bo we paqij, ewle û xweşdîtî ne.

Ji bo bê bicîhkirin ku karên ku tên kirin bi dilê we ne, em kartên şûnve agahî dayinê bi korfelaqî dişînin ji niştecîhên li herêmên cuda re û ji wan şûnve agahîyê dixwazin.

Hin şîroveyên ku me meha çûyî sitendin ev in:

· Paqijî mikemel e û lênêrîna zemînê baş e. 

· Ji berê çêtir bûye, lê belê dikanî çêtir bibûya. Niştecîh jî nabin alîkar, kîsên avêtîyan li ber derîyan û avêtîyan li erdê dihêlin.

· Di demeke kurt de karê baş, merivên baş.
Her ji sê mehan carekê, niştecîhek bi korfelaqî tê hilbijartin ku fîşeke kirînê ya £25an bistîne. Di sê mehên çûyî de Birêz Shellitoyê ji Lower Clapton serketîyê bi siûd bû ku karta xwe ya şûnve agahîdayinê şandibû ku pesnê Tîm 1 a Paqijîya Guhêzbar a Sîteyên Bakur bide. 

Mr Shellito wisa digot: “Pir pêbawer û alîkar e…her du zilam dilsozî û motîvasyona xwe raber dikin û rêzgirtina min bo wan heye, ji ber ku karê wan di dema herî baş de jî dijwar e.”

Dîmena performansê 

Fokusa vê mehê: Xizmetên Paqijîya Sîteyê
“Paqijkarên rojane karekî pir baş dikin. Heke pêwîst be ku tiştekî acil bê kirin (ku pircar nabe), paqijkar yekser pê mijûl dibin”

Niştecîhê Boscobel House 

“Paqijkarê me xûy xweş û dostane ye. Zelal e ku qîmetê dide sîteya me û karê wî wê yekê xuya dike” 

Niştecîhê Wayman Court 

Di sê mehên çûyî de, performansên teftîşa paqijîya sîteya me wisa bûne:

· Rêjeya (nisbet) Performansê (Nîsan 08) = 94.76%
· Rêjeya Performansê (Gulan 08) = 94.8%

· Rêjeya Performansê (Hezîran 08) = 94.10%

· Performans bi pûanên teftîşên fîzîkî yên paqijîya sîteyê tên nirxandin ku ji alîyê karmendên Ofîsa Taxê, karmendên Xizmeta Sîteyê û mifetîşên kirêdar ên perwerdekirî tên kirin.

· Armanca van teftîşan ew e ku %92ê hemû teftîşên pêkhatî pûana A yan B bistîne. Tenê Pûanên A û B wek derbasbûyî tên hesibandin. 

· Asta giştî ya performansa sê mehên çûyî xuya dike ku armanca me ya ku %92ê teftîşan pûana A an B bisîtîne, pêk hatiye.

Ji bo agahîya li ser performansa me, telefon bikin bo tîma Performansê li 020 8356 3864 an email Housing.Performance@hackneyhomes.org.uk an jî biçin
www.hackneyhomes.org.uk/hh-about-us-performance
HIŞYARÎ – HIŞYAR – HIŞYARÎ - HIŞYAR
We dizanî ku heke we programeke antîvîrus li komputera xwe ya malê saz nekiribe, dibe ku hun agahîya xwe ya kesanî têxin rîskê?

Bi derengî nexin. Komputera xwe îro parastî bikin. Biçin AVG Antî-Vîrus’a bêpere li www.free.avg.com an Norton Antî-Vîrus li www.norton-online.com/uk/antivirus/

